
К ОПУБЛИКОВАНИЮ 
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республикаса Веськӧдлан котырын да Коми Республикаса олӧмӧ пӧртысь власьт органъясын проектнӧй удж котыртӧм йылысь
«Россия Федерацияса Веськӧдлан котырын проектнӧй удж котыртӧм йылысь» Россия Федерацияса Веськӧдлан котырлӧн 2018 во йирым тӧлысь 31 лунся 1288 №-а шуӧм серти, Коми Республикаын канму веськӧдлӧмын окталунсӧ да бӧртаслунсӧ кыпӧдӧм могысь Коми Республикаса Веськӧдлан котыр шуис:
1. Вынсьӧдны:
1) Коми Республикаса Веськӧдлан котырын да Коми Республикаса олӧмӧ пӧртысь власьт органъясын проектнӧй удж котыртӧм йылысь положение 1 №-а содтӧд серти;
2) Коми Республикаса Веськӧдлан котырын да Коми Республикаса олӧмӧ пӧртысь власьт органъясын проектнӧй уджлысь функциональнӧй тэчассӧ 2 №-а содтӧд серти.
2. Урчитны, мый Коми Республикаын дінмуса проектнӧй офислысь уджсӧ да уджмогъяссӧ збыльмӧдӧ Коми Республикаса экономика сӧвмӧдан да промышленносьт министерство.
3. Коми Республикаса олӧмӧ пӧртысь власьт системаын органъяслы проектнӧй удж серти юалӧмъяс ладмӧдысь инӧда актъяс дасьтігӧн кутчысьны Положениеӧ, кутшӧмӧс индӧма шуӧмлӧн 1 пунктын.
4. Вӧзйыны Коми Республикаын меставывса асвеськӧдлан органъяслы котыртны проектнӧй удж Положениеӧ кутчысьӧмӧн, кутшӧмӧс индӧма тайӧ шуӧмлӧн 1 пунктын, а сідзжӧ Коми Республикаса мукӧд нормативнӧй инӧда актӧн, кутшӧмъясӧс примитӧма проектнӧй уджӧн веськӧдлан система ладмӧдӧм могысь.
5. Урчитны Коми Республикаса экономика сӧвмӧдан да промышленносьт министерствоӧс:
1) Коми Республикаса Веськӧдлан котырын да Коми Республикаса олӧмӧ пӧртысь власьт органъясын проектнӧй удж котыртӧм йылысь Положение гӧгӧрвоӧдӧм серти Коми Республикаса олӧмӧ пӧртысь власьт уполномочитӧм органӧн;
2) органӧн, коді Коми Республикаын проектъяс (проектъяслысь уджтасъяс) збыльмӧдігӧн кывкутӧ Коми Республикаса олӧмӧ пӧртысь власьт органъясын проектнӧй удж котыртӧм, Коми Республикаса олӧмӧ пӧртысь власьт органъяслӧн ведомствокостса ӧтувъя удж да налысь уджсӧ ӧтув координируйтӧм вӧсна;
3) органӧн, коді урчитӧ Коми Республикаын проектъясӧн веськӧдлан канму юӧртан система (водзӧ – ПВЮС) сӧвмӧдӧм серти функциональнӧй корӧмъяссӧ, да ПВЮС-са  функциональнӧй администраторӧн, коді урчитӧ ПВЮС-ӧн вӧдитчысьяслысь юӧрӧн йитчан пӧрадоксӧ.
6. Коми Республикаса цифра отсӧгӧн сӧвмӧдан, йитӧд да юӧр сетан министерстволы могмӧдны ПВЮС сӧвмӧдӧмсӧ корӧмъяс да верктуйяс серти, кутшӧмъясӧс артмӧдӧ дінмуса проектнӧй офис.  
7. Лыддьыны вынтӧмӧн:
1) «Коми Республикаса олӧмӧ пӧртысь власьт системаын органъясын проектнӧй уджӧн веськӧдлан система йылысь положение вынсьӧдӧм йылысь» Коми Республикаса Веськӧдлан котырлысь 2017 во ода-кора тӧлысь 12 лунся 255 №-а шуӧм;
2) «Коми Республикаын проектъясӧн веськӧдлан юкӧнын ӧткымын юалӧм йылысь» Коми Республикаса Веськӧдлан котырлысь 2017 во йирым тӧлысь 23 лунся 556 №-а шуӧм;
3) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлысь 2019 во тӧвшӧр тӧлысь 31 лунся 43 №-а шуӧм.
8.  Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                           И. Булатов
Сыктывкар
2021 вося косму тӧлысь 16 лун
200 №
ВЫНСЬӦДӦМА
Коми Республикаса Веськӧдлан котырлӧн
2021 во косму тӧлысь 16 лунся 200 №-а шуӧм дорӧ
(1 №-а содтӧд)
Коми Республикаса Веськӧдлан котырын да Коми Республикаса олӧмӧ пӧртысь власьт органъясын проектнӧй удж котыртӧм йылысь
ПОЛОЖЕНИЕ
І. Панас
1.1. Тайӧ Положениеыс урчитӧ Коми Республика мутасын дінмуса, верктуя да ведомствоса проектъяс (проектъяслысь уджтасъяс) збыльмӧдігӧн Коми Республикаса Веськӧдлан котырын да Коми Республикаса олӧмӧ пӧртысь власьт органъясын проектнӧй удж котыртан пӧрадок. 
1.2. Тайӧ Положение серти колӧ збыльмӧдны дінмуса, верктуя да ведомствоса проектъяс (проектъяслысь уджтасъяс) (водзӧ – проектъяс), кутшӧмъясӧс веськӧдӧма могъясӧдз воӧдчӧм вылӧ, кутшӧмъясӧс урчитӧма:
а) «2024 воӧдз период вылӧ Россия Федерацияӧс сӧвмӧдан национальнӧй медшӧр могъяс да стратегия боксянь могъяс йылысь» Россия Федерацияса Президентлӧн 2018 во ода-кора тӧлысь 7 лунся 204 №-а да «2030 воӧдз период вылӧ Россия Федерацияӧс сӧвмӧдан национальнӧй медшӧр могъяс йылысь» Россия Федерацияса Президентлӧн 2020 во сора тӧлысь 21 лунся 474 №-а индӧдъясӧн;
б) 2035 воӧдз период вылӧ Коми Республикаӧс социальнӧй да экономика боксянь сӧвмӧдан стратегияӧн, кутшӧмӧс вынсьӧдӧма Коми Республикаса Веськӧдлан котырлӧн 2019 во косму тӧлысь 11 лунся 185 №-а шуӧмӧн,  Коми Республикаса  канму уджтасъясӧн, Коми Республикаса нормативнӧй инӧда актъясӧн;
в) Коми Республикаса Юралысьлӧн, Коми Республикаса Веськӧдлан котырӧн Юрнуӧдысьӧс вежысьяслӧн тшӧктӧмъясӧн.
1.3. Тайӧ Положениеыс паськалӧ Коми Республикаса олӧмӧ пӧртысь власьт органъясӧн збыльмӧдан проектъяс вылӧ, сы лыдын Коми Республикаса меставывса асвеськӧдлан органъяслӧн, учреждениеяслӧн участвуйтӧмӧн, кодъяс серти Коми Республикаса олӧмӧ пӧртысь власьт органъяс збыльмӧдӧны учредительлысь могъяссӧ да уджмогъяссӧ.
1.4. Тайӧ Положениелӧн могъясӧдз воӧдчӧм вылӧ вӧдитчӧны татшӧм понятиеясӧн:
Коми Республикаса олӧмӧ пӧртысь власьт органъясын проектнӧй уджӧн веськӧдлан методология (водзӧ — проектнӧй уджӧн веськӧдлан методология) — Россия Федерацияса да Коми Республикаса инӧда актъяс, методическӧй да веськӧдлан документация, кутшӧмъясӧс дасьтӧма да вынсьӧдӧма Коми Республикаын проектнӧй уджӧн веськӧдлӧм да котыртӧм да методика боксянь сылы отсалӧм могысь; 
верктуя проект – могъяс, петкӧдласъяс да бӧртасъяс вылӧ веськӧдӧм проект стратегическӧя сӧвмӧдан могъяс серти, кутшӧмъясӧс индӧма 2035 воӧдз период вылӧ Коми Республикаӧс социальнӧй да экономика боксянь сӧвмӧдан стратегияын;
ведомствоса проект – проект, кутшӧм могмӧдӧ Коми Республикаса олӧмӧ пӧртысь власьт органса уджлӧн могъясӧдз да петкӧдласъясӧдз воӧдчӧмсӧ; 
проектнӧй удж - удж (мераяслӧн система), кутшӧм йитчӧма проектъяс вӧзйӧмкӧд, дасьтӧмкӧд, збыльмӧдӧмкӧд да помалӧмкӧд, а сідзжӧ найӧс збыльмӧдан бӧртасъяс бӧрся водзӧ видзӧдӧм;  
проектъяслӧн уджтас — ӧта-мӧдкӧд йитчысь проект да мероприятие чукӧр, кутшӧмъясӧс ӧтувтӧма ӧти шӧр могӧн да кутшӧмъясӧс ӧтув координируйтӧны сы могысь, медым кыпӧдны ӧтувъя бӧртаслунсӧ да веськӧдланногсӧ; 
проект вӧзйысь — проектнӧй уджӧ пырӧдчысь, коді ыстӧ проект туйын мероприятиеяс збыльмӧдӧм йылысь вӧзйӧм; 
 проектлӧн паспорт – документ, кытчӧ пырӧны проектлӧн шӧр положениеяс, проектлӧн могъяс да петкӧдласъяс, проектлӧн бӧртасъяс, проект збыльмӧдӧмсӧ сьӧмӧн могмӧдӧм, проектӧ пырӧдчысьяс, проект йылысь содтӧд юӧр, проект збыльмӧдӧм серти мероприятиеяслӧн план да проектлысь петкӧдласъяс арталан методикаяслӧн лыддьӧг;
 проектлысь паспорт вежӧм вылӧ запрос – документ, кытчӧ пырӧ проектлысь параметръяс вежӧм серти вӧзйӧм, кутшӧмъясӧс вынсьӧдӧма проектлӧн  паспортын да проектлӧн своднӧй планын (кор сійӧ эм), кытчӧ пырӧ вӧзйӧм вежсьӧмсӧ быд боксянь опишитӧм, а сідзжӧ проект вылӧ тӧдчӧм сэк, кор вынсьӧдӧны проектлысь паспорт вежӧм вылӧ запрос;
проект збыльмӧдӧм йылысь отчёт – документ, кытчӧ пырӧ отчётнӧй периодысь проект збыльмӧдан ӧтувъя статус, проектлӧн медтӧдчана рискъяс, проект серти могъяслӧн да петкӧдласъяслӧн вежӧртасъяс, проектлысь сьӧмкуд збыльмӧдӧм, проектлӧн бӧртасъясӧдз воӧдчӧм, проектлӧн помалан вежтасъяс да мероприятиеяс йылысь проект збыльмӧдан мониторинглӧн мыччӧдъяс подув вылын юӧр (водзӧ – проект серти отчёт);
проект збыльмӧдӧм йылысь итоговӧй отчёт - документ, кытчӧ пырӧ проект збыльмӧдан кадколаст помасян кывкӧртӧдъяс серти проект збыльмӧдан мониторинглӧн мыччӧдъяс подув вылын юӧр, кытчӧ пырӧны шӧр положениеяс, проект збыльмӧдӧм, проектлӧн могъясӧдз  да петкӧдласъясӧдз воӧдчӧм, проектлӧн бӧртасъясӧдз воӧдчӧм, проектлысь сьӧмкуд олӧмӧ пӧртӧм, проектлӧн помалан вежтасъяс олӧмӧ пӧртӧм йылысь своднӧй юӧр (водзӧ – проект серти итоговӧй отчёт);
проектлӧн рискъяс да позянлунъяс - лоны вермана лоӧмторъяс, кутшӧмъяс артмӧм дырйи вермасны кыдзи лёка, сідзи и бура тӧдчыны проектлӧн медтӧдчана параметръяс вылӧ;
проектлӧн мог — проект (проектъяслӧн уджтас) збыльмӧдӧмысь артман планируйтӧм, йӧзкотырлы тӧдчана, колана эффект, мыйлӧн эм шедӧдан кадколастъяс, кутшӧмӧс муртавны да шедӧдны позьӧ збыль условиеясын, кор збыльмӧдӧны проектсӧ.
Тайӧ Положениеын вӧдитчан мукӧд понятиеӧн вӧдитчӧны вежӧртасъясын, кутшӧмъясӧс урчитӧма «Россия Федерацияса Веськӧдлан котырын проектнӧй удж котыртӧм йылысь» Россия Федерацияса Веськӧдлан котырлӧн 2018 во йирым тӧлысь 31 лунся 1288 №-а шуӧмӧн да «Россия Федерациялӧн цифрӧвӧй экономика» национальнӧй уджтас збыльмӧдӧмӧн веськӧдлан система йылысь»  Россия Федерацияса Веськӧдлан котырлӧн 2019 во рака тӧлысь 2 лунся 234 №-а шуӧмӧн.
1.5. Дінмуса проектъяслысь паспортъяс, дінмуса проектъяслысь паспортъяс вежӧм вылӧ запросъяс, найӧс збыльмӧдӧм йылысь быдтӧлысся, быд квартался да итоговӧй отчётъяс, а сідзжӧ мукӧд документ да юӧр, кутшӧмъясӧс дасьтӧны проектнӧй удж збыльмӧдігӧн (дінмуса проектъяс серти), документъяс да юӧр кындзи, кӧні эмӧсь канму гусяторйӧ пырысь тӧдмӧгъяс, артмӧдӧны, сӧгласуйтӧны (ошкӧны), вынсьӧдӧны да сетӧны «Электроннӧй сьӧмкуд» ӧтйӧза финансъясӧн веськӧдлан канму интегрируйтӧм юӧртан системаса национальнӧй проектъясӧн веськӧдлан системаулын (водзӧ – проектнӧй уджлӧн юӧртан система) электроннӧй документъясӧн сылысь компонентъяс да модульяс пыртӧм серти, кутшӧмъясӧс кырымалісны йӧзлӧн вынсьӧдӧм квалифицируйтӧм электроннӧй кырымпасӧн, кодъясӧс уполномочитӧма уджавны проектнӧй уджӧн веськӧдлан орган нимсянь урчитӧм пӧрадокын.
Проектнӧй уджлӧн юӧртан системаса лӧсялана компонентъяс да модульяс уджӧдӧмӧ пырттӧдз индӧм документъяс да юӧр артмӧдӧны, сӧгласуйтӧны (ошкӧны), вынсьӧдӧны да сетӧны бумага вылын документъясӧн, кутшӧмъясӧс кырымаліс морт, кодӧс уполномочитӧма урчитӧм пӧрадокын уджавны проектнӧй уджӧн веськӧдлан орган нимсянь.
1.6. Дінмуса да верктуя проектъяс (проектъяслӧн уджтасъяс) дасьтӧны татшӧм принципъяс тӧд вылӧ босьтӧмӧн:
а) дінмуса да (либӧ) верктуя проект (проектъяслӧн уджтасса) паспортӧ мероприятиеяс пыртӧм, кутшӧмъяс та лыдын пырӧны Коми Республикаса канму уджтасъясӧ, кутшӧмъясӧс веськӧдӧма дінмуса да (либӧ) верктуя проектлӧн (проектъяслӧн уджтасса) могъясӧдз, петкӧдласъясӧдз да бӧртасъясӧдз воӧдчӧм вылӧ;
б) медым верктуя проектъясын (проектъяслӧн уджтасъясын) эз вӧвны ӧткодь бӧртасъяс да мероприятиеяс, кутшӧмъяс пырӧны дінмуса да мукӧд верктуя проектӧ (проектъяслӧн уджтасӧ);
в) вӧзъяна бӧртасъяслысь окталунсӧ, тырманлунсӧ да коланлунсӧ, а сідзжӧ могъясӧдз да петкӧдласъясӧдз воӧдчӧмӧ налысь пай пуктӧмсӧ подулалӧм, дінмуса да верктуя проектъяслысь (проектъяслӧн уджтасъяслысь) могъяс олӧмӧ пӧртӧм;
г) дінмуса да (либӧ) верктуя проектъяслысь (проектъяслӧн уджтасъяслысь) мероприятиеяс медводз збыльмӧдӧм, кутшӧмъяс сетӧны позянлун бурмӧдны водзӧ нуӧдан мероприятиеяс либӧ чинтыны налысь донсӧ;
д) дінмуса да (либӧ) верктуя проектъяслӧн (проектъяслӧн уджтасъясса) паспортын муниципальнӧй юкӧнъяслысь дінмуса да (либӧ) верктуя проектъяслӧн (проектъяслӧн уджтасъясса) могъясӧдз да петкӧдласъясӧдз воӧдчӧмӧ пай пуктӧмсӧ коланлун дырйи петкӧдлӧм дінмуса проектъяс збыльмӧдӧмын, кутшӧмъясӧс мӧдӧдіс Россия Федерацияса Веськӧдлан котырлӧн Аппаратса 2020 во моз тӧлысь 25 лунся П6-51690 №-а письмӧӧн Меставывса асвеськӧдлан органъяслысь участвуйтӧмсӧ котыртӧм серти методическӧй вӧзйӧмъяс тӧд вылӧ босьтӧмӧн;
е) эмбур объектъяс, кутшӧмъясӧс лӧсьӧдӧны (ньӧбӧны) дінмуса да (либӧ) верктуя проектъяс (проектъяслысь уджтасъяс) збыльмӧдӧм серти, видзӧм серти коланлунсӧ, а сідзжӧ донсӧ да найӧс сьӧмӧн могмӧдан ӧшмӧсъяссӧ донъялӧм.
1.7. Дінмуса проектъяс дасьтӧны сідзжӧ татшӧм принципъяс тӧд вылӧ босьтӧмӧн:
а) могмӧдны федеральнӧй проектъяслысь могъясӧдз, петкӧдласъясӧдз да бӧртасъясӧдз воӧдчӧмсӧ;
б) петкӧдлыны национальнӧй да федеральнӧй проектъяслысь могъясӧдз да петкӧдласъясӧдз воӧдчӧм вылӧ дінмуса проектъяслысь тӧдчӧмсӧ;
в) пыртны дінмуса проектлӧн паспортӧ Коми Республикаын федеральнӧй проектлысь петкӧдласъяссӧ, кутшӧмъяс пырӧны федеральнӧй проектлӧн вынсьӧдӧм паспортӧ;
г) коланлун дырйи пыртны дінмуса проектӧ содтӧд петкӧдласъяс (кутшӧмъясӧс абу урчитӧма федеральнӧй проектлӧн паспортӧн), кутшӧмъяс могмӧдӧны Коми Республика тшупӧдын федеральнӧй проектлысь шӧр могъясӧдз да петкӧдласъясӧдз воӧдчӧмсӧ, могъяс олӧмӧ пӧртӧмсӧ.
1.8. Ведомствоса проектъяс (проектъяслысь уджтасъяс) вӧзйӧны, дасьтӧны, збыльмӧдӧны да помалӧны Коми Республикаса олӧмӧ пӧртысь власьт органъясын проектнӧй удж котыртӧм йылысь положениеяс да дінмуса проектнӧй офислӧн методическӧй вӧзйӧмъяс серти.
1.9. Сы могысь, медым збыльмӧдны Коми Республикаса Веськӧдлан котырын да Коми Республикаса олӧмӧ пӧртысь власьт органъясын проектнӧй удж, лӧсьӧдӧны проектнӧй уджӧн веськӧдлысь органъясӧс.
Проектнӧй уджӧн веськӧдлысь органъяслысь функцияяссӧ урчитӧны Коми Республикаса Веськӧдлан котырын да Коми Республикаса олӧмӧ пӧртысь власьт органъясын проектнӧй уджлӧн функциональнӧй тэчасӧн, кутшӧмӧс вынсьӧдӧма Коми Республикаса Веськӧдлан котырлӧн 2021 во косму тӧлысь 16 лунся 200 №-а шуӧмӧн (2 №-а содтӧд), да збыльмӧдӧны тайӧ положение серти.
II. Дінмуса да (либӧ) верктуя проект (проектъяслысь уджтасъяс) вӧзйӧм
2.1. Дінмуса да (либӧ) верктуя проект (проектъяслысь уджтасъяс) вермӧны вӧзйыны Коми Республикаса Веськӧдлан котырӧ пырысьяс, Коми Республикаса олӧмӧ пӧртысь власьт колана органъяс, Коми Республикаын меставывса асвеськӧдлан органъяс асьныс, а сідзжӧ Коми Республикаса Юралысьлысь тшӧктӧмъяс да (либӧ) индӧмъяс, Коми Республикаса Веськӧдлан котырлысь, Коми Республикаса Веськӧдлан котырӧн Юрнуӧдысьлысь тшӧктӧмъяс, Коми Республикаса Юралысь бердын стратегическӧя сӧвмӧдан да проектъяс серти сӧветлысь (водзӧ – Сӧвет), Сӧветса президиумлысь либӧ национальнӧй проектса кураторлысь помшуӧмъяс олӧмӧ пӧртӧм могысь.
Верктуя проект (проектъяслысь уджтасъяс) вермӧны вӧзйыны сідзжӧ ӧтйӧза ӧтувъяс, наука да мукӧд организация.
Дінмуса проект вӧзъян подулӧн лоӧ шӧр могъясӧдз, торъя мога да содтӧд петкӧдласъясӧдз воӧдчӧмӧ, лӧсялана федеральнӧй проектлысь могъяс олӧмӧ пӧртӧмӧ сылӧн пай пуктӧм.
Верктуя проект (проектъяслысь уджтасъяс) вӧзъян подулӧн лоӧ шӧр могъясӧдз да могъясӧдз воӧдчӧмӧ сылӧн пай пуктӧм, кутшӧмъясӧс урчитӧма Коми Республикаса стратегическӧя планируйтан документъясын да (либӧ) Коми Республикаса нормативнӧй инӧда актъясын.
Дінмуса проект вӧзйигӧн дасьтӧны дінмуса проектлысь паспорт тайӧ Положениелӧн ІІІ юкӧдӧн урчитӧм пӧрадокын.
2.2. Верктуя проект (проектъяслысь уджтасъяс) вӧзйигӧн проектсӧ вӧзйысь дасьтӧ верктуя проект (проектъяслӧн  уджтасъяс) серти вӧзйӧм (водзӧ – верктуя проект серти вӧзйӧм), мый лоӧ верктуя проект (проектъяслӧн уджтасъяс) туйын мероприятиеяслысь комплекс збыльмӧдӧм йылысь вӧзйӧм.
2.2.1. Верктуя проект серти вӧзйӧмсӧ дасьтӧм вылӧ подулӧн вермасны лоны инӧда актъяс; социальнӧй тӧдчанлуна, коланлуна, экономика боксянь окталуна тшӧктӧмъяс, могъяс да мытшӧдъяс; мытшӧдъяс, кутшӧмъяс эмӧсь либӧ вермасны лоны, кутшӧмъясӧс разьӧм вылӧ веськӧдӧма верктуя проект збыльмӧдӧм, либӧ позянлунъяс опишитӧм, кутшӧмъясӧн колӧ вӧдитчыны верктуя проект вӧзйысьӧн вӧзъяна мероприятиеяслысь комплекс збыльмӧдӧмӧн.
Сэк, кор эм Коми Республикаса Юралысьлӧн, Коми Республикаса Веськӧдлан котырлӧн, Сӧветса президиумлӧн верктуя проект (проектъяслысь уджтас) дасьтыны коланлун йылысь помшуӧм, верктуя проект (проектъяслӧн уджтас) серти вӧзйӧмъяс дасьтыны да вынсьӧдны оз ков. Тайӧ случай дырйи лӧсьӧдӧны верктуя проектлысь (проектъяслӧн уджтаслысь) паспорт, а сідзжӧ верктуя проектлысь (проектъяслӧн уджтасъяслысь) своднӧй план (сэк, кор колӧ).
2.2.2. Верктуя проект серти вӧзйӧмӧ пырӧ проект ним, сылысь концепциясӧ дженьыда опишитӧм, сылӧн шӧр могъяс да петкӧдласъяс, кутшӧмъясӧдз воӧдчӧм вылӧ веськӧдӧма проектсӧ, могъяс да бӧртасъяс, кутшӧмъяс могмӧдӧны проектлӧн шӧр могъясӧдз да петкӧдласъясӧдз воӧдчӧмсӧ, сійӧс збыльмӧдӧм серти мероприятиеяс дженьыда опишитӧм налысь окталунсӧ, тырманлунсӧ да коланлунсӧ подулалӧмӧн, проект збыльмӧдан кадколастъяс да сьӧмӧн могмӧдан ыджда, проектса куратор, юрнуӧдысь, администратор да сэтчӧ пырӧдчысьяс йылысь юӧр.
2.2.3. Верктуя проект вӧзйысь ыстӧ проект серти вӧзйӧмсӧ дінмуса проектнӧй офисӧ.
2.2.4. Дінмуса проектнӧй офис верктуя проект серти вӧзйӧм воӧм бӧрын 3 уджалан лун чӧжӧн пасйӧ проект серти вӧзйӧмсӧ, урчитӧ Коми Республикаса олӧмӧ пӧртысь власьт органӧс, кодлӧн уджмогъясӧ пырӧ верктуя проект (проектъяслысь уджтас) збыльмӧдан юкӧнын инӧда йитӧдъяс ладмӧдӧм (водзӧ – кывкутысь орган).
2.2.5. Дінмуса проектнӧй офис видлалӧ верктуя проект серти вӧзйӧмсӧ сы вылӧ, лӧсялӧ-ӧ сійӧ проектнӧй уджӧн веськӧдлан методологиялы, сійӧс пасъян лунсянь 5 уджалан лун чӧжӧн да ыстӧ сійӧс кывкутысь органлы сӧгласуйтӧм вылӧ сэк, кор сійӧ оз ло верктуя проект (проектъяслысь уджтас) вӧзйысьӧн.
2.2.6. Кывкутысь орган 10 уджалан лун чӧжӧн видлалӧ верктуя проект серти вӧзйӧмъяс.
Сэк, кор абуӧсь лӧсявтӧмторъяс, кывкутысь орган сӧгласуйтӧ верктуя проект серти вӧзйӧмъяс Коми Республикаса олӧмӧ пӧртысь власьт колана органъяскӧд, Коми Республикаын меставывса асвеськӧдлан органъяскӧд, учреждениеяскӧд, кутшӧмъяс серти индӧм органъяс збыльмӧдӧны учредитысьлысь могъяссӧ да уджмогъяссӧ, да ыстӧ верктуя проект серти вӧзйӧмъяссӧ дінмуса проектнӧй офисӧ тайӧ пунктса медводдза абзацӧн урчитӧм кадколастӧ.
Дінмуса проектнӧй офис ыстӧ верктуя проект серти сӧгласуйтӧм вӧзйӧмсӧ Сӧветса президиумлы видлалӧм вылӧ.
Сэк, кор эмӧсь пасйӧмъяс да вӧзйӧмъяс, кывкутысь орган ыстӧ верктуя проект серти вӧзйӧм вылӧ кывкӧртӧдсӧ дінмуса проектнӧй офисӧ да юӧртӧ вӧзйысьлы тайӧ пунктса медводдза абзацӧн урчитӧм кадколастӧ.
2.2.7. Дінмуса проектнӧй офис кывкутысь органкӧд да верктуя проект серти вӧзйӧмсӧ вӧзйыськӧд сёрнитчӧмӧн Коми Республикаса олӧмӧ пӧртысь власьт колана органъяссянь, Коми Республикаын меставывса асвеськӧдлан органъяссянь, учреждениеяссянь, кутшӧмъяс серти индӧм органъяс збыльмӧдӧны учредитысьлысь могъяссӧ да уджмогъяссӧ, верктуя проект серти воӧм пасйӧдъяс, вӧзйӧмъяс да вӧзйӧм вылӧ кывкӧртӧд тӧд вылӧ босьтӧмӧн примитӧ сійӧс бурмӧдны коланлун либӧ вӧзъян проект збыльмӧдны ковтӧмлун йылысь помшуӧм дінмуса проектнӧй офисӧн урчитӧм пӧрадокын.
2.2.8. Верктуя проект серти вӧзйӧмсӧ бурмӧдӧ кывкутысь орган верктуя проект серти вӧзйӧмсӧ вӧзйыськӧд ӧтвылысь Коми Республикаса олӧмӧ пӧртысь власьт колана органъяслӧн, Коми Республикаын меставывса асвеськӧдлан органъяслӧн да учреждениеяслӧн участвуйтӧмӧн, кутшӧмъяс серти индӧм органъяс збыльмӧдӧны учредитысьлысь могъяссӧ да уджмогъяссӧ, верктуя проект серти вӧзйӧм босьтан лунсянь 10 уджалан лун чӧжӧн.
2.2.9. Сэк, кор абуӧсь бурмӧдӧм вӧзйӧм серти лӧсявтӧмторъяс, кывкутысь орган ыстӧ верктуя проект серти сӧгласуйтӧм вӧзйӧмсӧ дінмуса проектнӧй офисӧ тайӧ Положениелӧн 2.2.8 пунктын индӧм кадколаст помасян лунсянь 3 уджалан лун чӧжӧн.
Верктуя проект серти сӧгласуйтӧм вӧзйӧмсӧ пыртӧны видлавны Сӧветса президиумлы.
2.2.10. Верктуя проект серти вӧзйӧм видлалан бӧртасъяс серти Сӧветса президиум примитӧ татшӧм помшуӧмъяс пиысь ӧтиӧс:
1) верктуя проектлысь (проектъяслӧн уджтаслысь) паспорт дасьтыны коланлун да верктуя проектӧн юрнуӧдысьӧс индӧм йылысь;
2) верктуя проект серти вӧзйӧмсӧ бурмӧдны коланлун йылысь;
3) верктуя проект (проектъяслысь уджтас) збыльмӧдны ковтӧмлун йылысь.
Сэк, кор колӧ бурмӧдны верктуя проект серти вӧзйӧмсӧ, проектсӧ вӧзйысь могмӧдӧ сійӧс бурмӧдӧмсӧ, Коми Республикаса олӧмӧ пӧртысь власьт колана органъяскӧд, дінмуса проектнӧй офискӧд сӧгласуйтӧмсӧ Сӧветса президиумӧн верктуя проект серти вӧзйӧм бурмӧдны коланлун йылысь помшуӧм примитан лунсянь 10 уджалан лунысь оз сёрджык, пыртӧ сійӧс Сӧветса президиумӧ мӧдысь видлалӧм вылӧ.
Сэк, кор Сӧветса президиумлы колӧ примитны верктуя проектлысь (проектъяслӧн уджтаслысь) паспорт лӧсьӧдны коланлун йылысь помшуӧм, верктуя проектӧн юрнуӧдысь дасьтӧ верктуя проектлысь (проектъяслӧн уджтаслысь) паспорт.
ІІІ. Проект дасьтӧм
Дінмуса проектлӧн паспорт
3.1. Дінмуса проектлысь паспорт дасьтӧ дінмуса проектӧн юрнуӧдысь, кодӧс индӧма проектнӧй комитетлӧн помшуӧмӧн.
3.2. Дінмуса проектлысь паспорт дасьтӧны лӧсялана федеральнӧй проектлысь параметръяссӧ тӧд вылӧ босьтӧмӧн, федеральнӧй олӧмӧ пӧртысь власьт органъяслысь, сэк, кор найӧ эмӧсь, Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь, мукӧд органлысь да организациялысь, кодъяс лоӧны дінмуса проект чайтана збыльмӧдысьясӧн, вӧзйӧмъяссӧ тӧд вылӧ босьтӧмӧн.
Дінмуса проектлысь паспорт дасьтӧны электроннӧй документӧн, кутшӧмлысь форматсӧ урчитӧ федеральнӧй канму орган «Электроннӧй сьӧмкуд» ӧтйӧза финансъясӧн веськӧдлан канму интегрируйтӧм юӧртан система йылысь положениелӧн 11 пункт серти, кутшӧмӧс вынсьӧдӧма Россия Федерацияса Веськӧдлан котырлӧн 2015 во лӧддза-номъя тӧлысь 30 лунся 658 №-а шуӧмӧн (водзӧ – «Электроннӧй сьӧмкуд» КИЮС йылысь положение).
3.3. Дінмуса проектнӧй паспортӧ пырӧ проект ним, сылӧн шӧр могъяс, торъя мога петкӧдласъяс (подув да содтӧд), сы лыдын проект збыльмӧдӧмӧ  пырӧдчысь Коми Республикаын муниципальнӧй юкӧнъяс серти торъя мога петкӧдласъяслысь вежӧртасъяссӧ индӧмӧн, а сідзжӧ меставывса асвеськӧдлан органъясӧн бӧртасъясӧдз воӧдчӧмсӧ сьӧмӧн могмӧдан ыджда, петкӧдласъяс арталан методикаяслӧн лыддьӧг, могъяс да бӧртасъяс збыльмӧдан вояс серти бӧртасъяслысь вежӧртасъяс индӧмӧн, помалан вежтасъяс да мероприятиеяс, кутшӧмъяс могмӧдӧны сылӧн шӧр могъясӧдз да петкӧдласъясӧдз воӧдчӧмсӧ, проект збыльмӧдан кадколастъяс да сьӧмӧн могмӧдан ыджда, проектлӧн куратор, юрнуӧдысь, администратор да сэтчӧ пырӧдчысьяс йылысь юӧр, а сідзжӧ мукӧд тӧдмӧг.
Дінмуса проектлӧн паспортын петкӧдлӧма федеральнӧй проектъяслӧн медтӧдчана параметръяс.
Дінмуса проектлысь паспортсӧ, проектлысь содтӧд да подулалан материалъяссӧ дасьтӧны Россия Федерацияса Веськӧдлан котырлӧн проектнӧй удж юкӧнын проектнӧй офисса методическӧй вӧзйӧмъяс серти.
3.4. Дінмуса проектлысь паспортсӧ пыртӧны видлалӧм, сӧгласуйтӧм да вынсьӧдӧм вылӧ содтӧд да подулалан материалъясӧн, а сідзжӧ дінмуса проектлӧн петкӧдласъяс арталан методикаясӧн ӧттшӧтш.
3.5. Дінмуса проектӧн юрнуӧдысь могмӧдӧ дінмуса проектнӧй офиссянь дінмуса проектлӧн паспорт вылӧ кывкӧртӧд босьтӧмсӧ, Коми Республикаса олӧмӧ пӧртысь власьт колана органъяскӧд, Коми Республикаын асвеськӧдлан органъяскӧд, мукӧд органкӧд да организациякӧд – дінмуса проект лоны вермана олӧмӧ пӧртысьяскӧд либӧ ӧтвылысь олӧмӧ пӧртысьяскӧд сӧгласуйтӧмсӧ да Сӧвет бердын Ӧтйӧза-экспертнӧй сӧветсянь кывкӧртӧд босьтӧмсӧ (водзӧ – Ӧтйӧза-экспертнӧй сӧвет).
Сэк, кор дінмуса проектсӧ веськӧдӧма шӧр могъясӧдз, торъя мога да содтӧд петкӧдласъясӧдз воӧдчӧм, федеральнӧй проектлӧн могъяс олӧмӧ пӧртӧм вылӧ, татшӧм дінмуса проектлысь паспортсӧ колӧ сӧгласуйтны федеральнӧй олӧмӧ пӧртысь власьт органкӧд, коді кывкутӧ паспорт дасьтӧм да индӧм федеральнӧй проект збыльмӧдӧм вӧсна.
3.5.1. Дінмуса проектнӧй офис, Ӧтйӧза-экспертнӧй сӧвет, Коми Республикаса олӧмӧ пӧртысь власьт колана органъяс, Коми Республикаын меставывса асвеськӧдлан органъяс, мукӧд орган да организация – дінмуса проект лоны вермана олӧмӧ пӧртысьяс либӧ ӧтвылысь олӧмӧ пӧртысьяс дінмуса проектлӧн паспорт воан лунсянь 10 уджалан лун чӧжӧн видлалӧны сійӧс да дасьтӧны асланыс компетенцияын дінмуса проектлысь паспорт сӧгласуйтӧм йылысь кывкӧртӧд либӧ кывкӧртӧд, кытчӧ пырӧны дінмуса проектлӧн паспорт вылӧ подулалӧм пасйӧдъяс, да ыстӧны сійӧс дінмуса проектӧн юрнуӧдысьлы.
Дінмуса проектнӧй офислӧн дінмуса проектлӧн паспорт вылӧ кывкӧртӧдъяс дасьтӧны Сӧветса президиумлӧн методическӧй индӧмъяс, Россия Федерацияса Веськӧдлан котырлӧн проектнӧй офислӧн методическӧй вӧзйӧмъяс серти.
3.5.2. Сэк, кор воӧны кывкӧртӧдъяс, кытчӧ пырӧны дінмуса проектнӧй офиссянь, Коми Республикаса олӧмӧ пӧртысь власьт колана органъяссянь, Коми Республикаын меставывса асвеськӧдлан органъяссянь, мукӧд органсянь да организациясянь – дінмуса проект лоны вермана олӧмӧ пӧртысьяссянь либӧ ӧтвылысь олӧмӧ пӧртысьяссянь подулалӧм пасйӧдъяс,  дінмуса проектӧн юрнуӧдысь налӧн воан лунсянь 7 уджалан лун чӧжӧн бурмӧдӧ дінмуса проектлысь паспортсӧ да ыстӧ выль пӧв сӧгласуйтӧм вылӧ.
3.5.3. Дінмуса проектнӧй офис, Коми Республикаса олӧмӧ пӧртысь власьт колана органъяс, Коми Республикаын меставывса асвеськӧдлан органъяс, мукӧд орган да организация – дінмуса проект лоны вермана олӧмӧ пӧртысьяс либӧ ӧтвылысь олӧмӧ пӧртысьяс выль пӧв сӧгласуйтӧны дінмуса проектлысь бурмӧдӧм паспортсӧ выль пӧв сӧгласуйтӧм вылӧ сылӧн воан лунсянь 5 уджалан лун чӧжӧн.
3.5.4. Сэк, кор дінмуса проектнӧй офиссянь, Коми Республикаса олӧмӧ пӧртысь власьт колана органъяссянь, Коми Республикаын меставывса асвеськӧдлан органъяссянь, мукӧд органсянь  да организациясянь – дінмуса проект лоны вермана олӧмӧ пӧртысьяссянь либӧ ӧтвылысь олӧмӧ пӧртысьяссянь тайӧ Положениелӧн 3.5.3 пунктын индӧм кадколастӧ оз воны дінмуса проектлысь паспорт выль пӧв сӧгласуйтан бӧртасъяс, дінмуса проектлӧн паспорт лыддьысьӧ тайӧ органъясӧн да организацияясӧн сӧгласуйтӧмӧн.
3.6. Лӧсявтӧмторъяссӧ, кутшӧмъяс артмисны дінмуса проект сӧгласутӧм дырйи, бырӧдӧ лӧсялана проектнӧй комитет федеральнӧй проектса кураторлӧн, олӧмӧ пӧртысь власьт федеральнӧй колана органъяслӧн, Коми Республикаса олӧмӧ пӧртысь власьт органъяслӧн да мукӧд колана органлӧн да организациялӧн участвуйтӧмӧн.
3.7. Дінмуса проектӧн юрнуӧдысь пыртӧ дінмуса проектлысь сӧгласуйтӧм паспорт Ӧтйӧза-экспертнӧй сӧветлӧн да дінмуса проектнӧй офислӧн кывкӧртӧдъяскӧд ӧттшӧтш проектлӧн лӧсялана нырвизь серти проектнӧй комитетӧ.
Сэк, кор эмӧсь дінмуса проектлӧн паспорт серти ладмӧдтӧм лӧсявтӧмторъяс, проектнӧй комитетӧ сійӧс пыртӧны пасйӧдъяс видлалан таблица серти.
3.8. Проектнӧй комитет видлалӧ дінмуса проектлысь воӧм паспортсӧ да примитӧ татшӧм помшуӧмъяс пиысь ӧтиӧс:
а) дінмуса проектлысь паспорт ошкӧм йылысь;
б) дінмуса проектлысь паспорт бурмӧдны коланлун йылысь проектнӧй комитетлӧн заседаниеса протоколын пасйӧдъяс индӧмӧн.
Дінмуса проектлысь паспортсӧ вермӧны выль пӧв пыртны проектнӧй комитетлы видлалӧм вылӧ проектнӧй комитетлӧн протоколын индӧм пасйӧдъяс бырӧдӧм бӧрын.
3.9. Дінмуса проектлысь паспортсӧ, мый серти проектнӧй комитет примитіс дінмуса проектлысь паспорт ошкӧм йылысь помшуӧм, колӧ видлавны Сӧветса президиумлӧн заседание вылын.
3.10. Дінмуса проектлысь паспортсӧ, кутшӧмӧс ошкис проектнӧй комитет, ыстӧны дінмуса проектнӧй офисӧ проектнӧй комитетӧн дінмуса проектлысь паспорт ошкӧм йылысь помшуӧм примитан лунсянь 3 уджалан лун чӧжӧн, медым пыртны сійӧс Сӧветса президиумлы видлалӧм вылӧ.
3.11. Сӧветса президиумлысь заседание дасьтігӧн, кӧні кӧсйӧны видлавны дінмуса проектлысь паспорт, дінмуса проектнӧй офис сэк, кор колӧ, корӧ Коми Республикаса олӧмӧ пӧртысь власьт органъяссянь, меставывса асвеськӧдлан органъяссянь, мукӧд йӧзсянь юӧр да дасьтӧ справочнӧй да мукӧд материал.
3.12. Дінмуса проектлысь паспорт видлалӧм бӧрын Сӧветса президиум примитӧ татшӧм помшуӧмъяс пиысь ӧтиӧс:
а) проектлысь паспорт вынсьӧдӧм йылысь;
б) дінмуса проектлысь паспортсӧ бурмӧдны да пасйӧдъяс бырӧдӧм бӧрын Сӧветса президиумлӧн заседание вылын выль пӧв видлавны коланлун йылысь. Дінмуса проектлысь паспортсӧ вермӧны пыртны выль пӧв Сӧветса президиумлы видлалӧм вылӧ сэтшӧм лоӧмторъяс бырӧдӧм бӧрын, кутшӧмъяс лоисны Сӧветса президиумлӧн тайӧ помшуӧм вылӧ подулӧн.
3.13. Лӧсялана дінмуса проектлысь положенияс содтӧд стӧчмӧдӧм могысь дінмуса проектӧн юрнуӧдысь могмӧдӧ дінмуса проектлысь уджалан план дасьтӧмсӧ.
Дінмуса проектлысь уджалан план дасьтӧны методическӧй вӧзйӧмъяс серти, кутшӧмъясӧс дасьтісны Россия Федерацияса проектнӧй офисын.
3.14. Дінмуса проектлӧн мероприятиеяс тыдалӧны структурнӧй элементъясӧн (шӧр мероприятиеясӧн) Коми Республикаса лӧсялана канму уджтасъяслӧн тэчасын, кутшӧмъяслӧн збыльмӧдан юкӧнӧ найӧ пырӧны.
